
				এই পাতাটির মুদ্রণ সংশোধন করা প্রয়োজন। 
ET
লড়াই।
৩৪৫ এক হাত গুতাগুতির দ্বারা বিবাদ নিষ্পত্তি করিতে হইত। কিন্তু প্রধানতঃ ঘুষিখেলার দস্তানার নিয়ত ব্যবহারই স্কুলবাড়ীর ছেলেদিগকে আপনাআপনির মধ্যে লড়াই থেকে নিরস্ত রাখিত। সপ্তাহে দুই তিন দিন রাত্রি বেলায় এই দস্তানা হলঘরে বা পঞ্চম ফৰ্ম্মার ঘরে বাহির হইত। সুতরাং যে সব ছেলের লড়াই করিবার কোনও আকার থাকিত, তাহারা প্রত্যেকেই তাহার প্রতিবেশীর বলবিক্রমের কথা সম্পূর্ণরূপে বিদিত ছিল, এবং সঠিকভাবে বলিতে পারিত যে বাড়ীর আর এক জনের সঙ্গে সামনাসামনি ঘুষাঘুষি হইলে তাহার জয়লাভের কতটুকু সম্ভাবনা আছে! কিন্তু অবশ্য অন্য বাড়ীর ছেলেদের সম্বন্ধে এরূপ অভিজ্ঞতা লাভের কোন উপায় ছিল না, এবং অন্য বাড়ীর ছেলেরা সাধারণতঃ স্কুলবাড়ীর ছেলেদের প্রতি ঈর্ষাপরায়ণ থাকায় সংঘর্ষ প্রায় প্রতিনিয়তই ঘটিত।
আর বাস্তবিক পক্ষে লড়াই অভাবে জীবনটাতে থাকেই বা কি আমি জানিতে চাই। শিশুর দোলনা হইতে আরম্ভ করিয়া শ্মশান পর্যন্ত প্রত্যেক মানবসন্তানের কর্মই হইতেছে যথার্থ লড়াই বলে যাহাকে, তাহাই ; অতি সত্য, সৰ্ব্ব উচ্চ এবং সর্ব শ্রেয়ঃ কৰ্ম্ম। যে কেহ নিমকের মান রাখে তাহার শত্রু আছেই এবং সে শত্রুকে পরাজয় করিতেই হইবে; তা শত্রু নিজের কুচিন্তা বা কদভ্যাসই হউক, অথবা উচ্চস্থানগত অধর্মাচরণই হউক, অথবা রুশ বা সীমান্ত-
দই হউক, অথবা বিল, টম বা হারিই হউক, যাহারা কদাচ তাহাকে শান্তিতে থাকিতে দিবে না যতদিন উত্তমরূপে প্রহার না খাইবে।
| কোয়েকার* কিম্বা অন্য কোন সম্প্রদায়ের লড়াইয়ের বিরুদ্ধে উচ্চ কণ্ঠে প্রতিবাদ কাৰ্য্য করিয়া কোন ফল নাই। মানবপ্রকৃতি তাহাদের অপেক্ষা সমধিক বলশালী, এবং তাহারা নিজেরাও তাহাদের অনুশাসন মত কাৰ্য্য . * জর্জ ফস কর্তৃক প্রতিষ্ঠিত অদ্রোহবাদী-খৃষ্টান সম্প্রদায়।

